
Тошкент тиббиёт академиясида 2016-2017 ўқув йилида  ёшларга оид 

давлат сиёсатини амалга ошириш бўйича бажарилган ишлар тўғрисида 

маълумот. 

Таъкидлаб ўтиш жоизки, 2016 йил 14 сентябр куни Ўзбекистон 

Республикасида ёшларга оид давлат сиёсатининг асослари тўғрисида янги 

қонун қабул қилинди. Мазкур қонун 4 боб, 33 моддадан иборат бўлиб, давлат 

томонидан амалга ошириладиган ҳамда ёшларни ижтимоий жиҳатдан 

шакллантириш, уларнинг интеллектуал, ижодий ва бошқа салоҳиятларини 

камол топтириш учун шарт-шароитлар яратилишини назарда тутадиган 

ижтимоий-иқтисодий, ташкилий ва ҳуқуқий чора-тадбирлар тизимини ўзида 

мужассам этган. Эътиборли жиҳати, республикамизнинг 650 дан ортиқ қонуни 

бўлгани ҳолда, фақатгина ёшларга оид қонуннинг номидагина “давлат 

сиёсати” деган сўзларни ўрин олган. Ушбу қонун ижросини таъминлаш  

борасида Тошкент тиббиёт академиясида қонуннинг қуйидаги йўналишларда 

ишлар амалга оширилди: 

 ёшларнинг ҳуқуқлари, эркинликлари ва қонуний манфаатларини 

таъминлаш; 

 ёшларнинг ҳаёти ва соғлиғини сақлаш;  

 ёшларнинг маънавий, интеллектуал, жисмоний ва ахлоқий жиҳатдан 

камол топишига кўмаклашиш; 

 ёшлар учун очиқ ва сифатли таълимни таъминлаш; 

 ёшларни ишга жойлаштириш ва уларнинг бандлиги учун шарт-

шароитлар яратиш; 

 ёшларни ватанпарварлик, фуқаролик туйғуси, бағрикенглик, қонунларга, 

миллий ва умуминсоний қадриятларга ҳурмат руҳида, зарарли 

таъсирлар ва оқимларга қарши тура оладиган, ҳаётга бўлган қатъий 

ишонч ва қарашларга эга қилиб тарбиялаш; 

 ёшларда соғлом турмуш тарзига интилишни шакллантириш, шунингдек 

ёшларнинг бўш вақтларини мазмунли ташкил этиш ва ёшлар спортини 

оммавий ривожлантириш учун шарт-шароитлар яратиш;  

Ушбу ўқув йили давомида барча курслар талабалари учун махсус курслар, 

маънавият соатлари, давра суҳбатлари, конференциялар, кўрик танловлар, 

талабалар билан учрашувлар (жами 644 та тадбир) ўтказилиб борилди ва бу 

тадбирларда “Ёшларга оид давлат сиёсати тўғрисидаги” қонун ҳамда ушбу 

қонунни  амалга  оширишда соғлиқни сақлаш ва таълим тизимининг устивор 

вазифалари, “Қонун устуворлиги ва инсон манфаатларини таъминлаш – юрт 

тараққиёти ва халқ фаровонлигининг гарови”, “Ҳалқ билан мулоқот ва инсон 

манфаатлари йили”,“Ёшлар мафкуравий иммунитетини ошириш, турли ёт ғоялар 

тасиридан ҳимоя қилиш”, “Талаба ва ўқувчининг маънавий қиёфаси” ва бошқа 

шу каби мавзуларга бағишланган  тадбирлар ташкил этилди. Талаба ёшлар 

ҳуқуқий маданиятини юксалтириш мақсадида  академия бўйича йил давомида 



120 дан ортиқ махсус тадбирлар ташкил этилди. Шунингдек, 2017 йилнинг 20 

ноябридан 20 декабрига қадар  ҳуқуқий маданият тарғибот ойлиги ўтказилиб 

қуйидаги мавзуларда факультетлараро викторина, кўрик танловлар, баҳс- 

мунозаралар ва учрашувлар ташкил этилди. 2017 йил 7 январ  куни 

академиямизнинг профессор ўқитувчилари учун, 23 феврал куни талабалар учун 

“Халқ билан мулоқот ва инсон манфаатлари йилида таълим ва соғлиқни сақлаш 

тизимларида амалга оширилиши лозим бўлган  масалалар – талабалар 

нигоҳида” мавзусида маънавий ва маърифий ишларни самарадорлигини 

оширишга қаратилган анжуманлар ташкил этилди.  Тиббиёт сохасида катта 

илмий мактаб яратган ва  ўчмас из қолдирган олимлардан бири Э.Ю. Қосимов  

ёдга олиниб, уларни хаёт йўли, босиб ўтган илмий йўлини талаба ёшларга 

ёритиб бериш мақсадида  “Тиббиётимизнинг барҳаёт сиймолари” мавзусидаги 

конференция ташкил этилди. Тошкент тиббиёт академиясида таълим олаётган 

битирувчи талабаларни иш билан бандлигини таъминлаш мақсадида  Соғлиқни 

сақлаш вазирлиги давлат санитария бошқармаси, Тошкент шаҳри ва вилоятлар 

соғлиқни сақлаш бошқармалари бошлиқлари билан ҳамкорликда 5-6 май 

кунлари ишга тақсимот тадбири бўлиб ўтди ва барча талабалар билан 

шартномалар тузилди.  Талабалар ижодий тафаккурини ошириш мақсадида  

факультетлар ўртасида март ойида “Талабалик баҳори-2017” ,  апрел ойида 

“Қувноқлар ва зукколар 2017” кўрик танлови ўтказилди ва танловда фаол 

иштирок этган талаба-ёшлар турли номинациялар бўйича тақдирландилар. 

Ҳозирги кунда академиянинг “Адреналин” жамоаси Республика босқичининг  

чорак финалига чиқди.  Бу йил ҳам тиббий педагогика факультети талабаларидан 

иборат “Дармон” талабалар театр студияси “ Оила муқаддас ” ва “ Шум бола” 

спектакли сахналаштирди ва Тошкент шахар худудий босқичида қатнашишди. 

Академияда талаба–ёшларни иқтидорини рўёбга чиқариш, ижтимоий 

фаоллигини ошириш мақсадида кафедралар тасарруфида 46 та фан тўгараклари, 

8 йўналишда спорт тўгараклари, 12 та бадиий хаваскорлик  тўгараклар фаолият 

юритди. Бу йил Республика олий таълим муассасалари ўртасида футбол бўйича 

ўтказилган “ Камолот” кубоги 2017  бахсларида академия талабалари жамоаси 

финалга чиқди ва июн ойида Фарғона шахрида ўтказиладиган “Талабалар бахори 

-2017 “ фестивалида футбол бўйича финал учрашуви ташкил этилади. 

“Талаба  ёшлар ўртасида ҳуқуқбузарлик ва жиноятлар содир 

этилишининг олдини олиш”, “ Диний экстремизм ва терроризмга қарши  

кураш”, “Одам савдоси – давр муаммоси”, “Одам савдоси - ҳудуд, чегара, 

миллат танламайдиган мудҳиш жиноятдир”, “Жиноят ва жазо” , “ 

Гиёҳвандликка қарши кураш “, “Интернетдаги таҳдидлардан ҳимоя” каби 

мавзуларда   Ички ишлар вазирлиги, Тошкент шахар ички ишлар бўлинмаси, 

Олмазор тумани ИИБ, Республика бош прокуратураси, Тошкет шахар 



прокуратураси ходимлари, Тошкент юридик университети ходимлари ва 

профессор ўқитувчилари билан ҳамкорликда  ва академия томонидан 80 тадан 

ортиқ маънавий маърифий тадбир ташкил этилди. Биргина май ойининг ўзида  

академия ректорининг 2017 йилдаги 288 сонли буйруғига асосан тасдиқланган   

режа асосида  15 майдан 27 майга қадар барча курслар  талабалари орасида  

учун жиноятчиликни олдини олишга қарши 15 та тадбирлар ўтказилди. 

Тиббиёт академиясининг илмий кенгашлари, ректорат кенгашларида  6 марта 

таъмагирликка қарши кураш масаласи мухокома қилинди. 

Академиянинг профессор ўқитувчилари томонидан Тошкент шаҳридаги 

қуйидаги махаллалар, касб-ҳунар коллежлари, умумтаълим мактабларида: 

Олмазор туманидаги 29, 59, 146, 119, 234, 249 умумтаълим мактаблари, 

Олмазор тиббиёт коллежи, Шайхонтохур тумани транспорт касб-ҳунар 

коллежи, Тошкент тиббиёт коллежи ва Тошкент тиббиёт академияси академик 

лицейи ўқувчилари, Шайхонтохур, Олмазор, Учтепа туманлари кўп тармоқли 

поликлиникалари ходимлари, Шайхонтохур тумани Ибн Сино даҳа “Шодлик”, 

Юнусобод туманининг Бодомзор маҳалласи, Олмазор туманидаги 6 та махалла 

аҳолиси ўртасида “ Эрта турмуш қуришнинг салбий оқибатлари”,“Соғлом 

турмуш тарзи”, “Гиёҳвандликка қарши кураш”,“Тамаки чекишнинг салбий 

оқибатлари”, “ОИТС-аср вабоси”,“Диний экстремизм ва терроризмнинг 

мудҳиш оқибатлари”,“Наркомания ва алкоголизм”, “Соғлом йигит-оила 

таянчи” ва бошқа мавзуларда давра сухбатлари олиб борилди. 

Академиянинг кафедралари томонидан йил давомида ҳамда “Наврўз” 

умумхалқ байрами; 9-май “Хотира ва қадрлаш куни” муносабати билан 

мурувват уйларига: 1 – сонли,  22-сонли, 30 - сонли  Мехрибонлик уйлари; 1-

сонли “Мурувват” интернат уйи; 2 - Шахар болалар уйи; Тошкент шаҳар 

“Мурувват” ногиронлар учун эркаклар интернат уйи: “Уруш ва меҳнат 

фахрийлари республика пансионати”,  Олмазор тумани масъулияти чекланган 

мактабгача таълим муассасаси ва бошқа мурувват уйларига 25 марта 

ташрифлар уюштирилиб уларга моддий ёрдам кўрсатишди ва эсдалик 

совғалари билан берилди. 

Хулоса қилиб айтганда “Ёшларга оид давлат сиёсати тўғрисида”ги 

Қонуннинг  талаба-ёшларнинг ҳуқуқлари ва қонуний манфаатларини 

мустаҳкамлашга, ёшларга оид давлат сиёсатини рўёбга чиқаришда Тошкент 

тиббиёт академияси жамоаси томонидан қатор ишлар бажарилмоқда, шу билан 

бирга соғлом ва баркамол авлодни тарбиялашга қаратилган чора-тадбирлар 

самарадорлигини янада  кучайтириш лозим. 

 

Маънавият ва маърифат ишлар проректори        Т.А. Бобомуротов 


